
1. gr. 
Gildistaka. 

Lög þessi, sem sett eru með hliðsjón af tilskipun nr. 96/7 1/EB um störf útsendra starfs- 
manna í tengslum við veitingu þjónustu, öðlast þegar gildi. 

Gjört á Bessastöðum, 26. maí 2001. 

Ólafur Ragnar Grímsson. 

(L. S.) 
Páll Pétursson. 

LOG 

um breytingu á lögum um lögskráningu sjómanna, 
nr. 43/1987, með síðari breytingum, o.fl. 

ForsETi ÍSLANDS 
gjörir kunnugt: Alþingi hefur fallist á lög þessi og ég staðfest þau með samþykki mínu: 

I. KAFLI 
Breyting á lögum um lögskráningu sjómanna, 

nr. 43/1987, með síðari breytingum. 

l. gr. 

1. mgr. 2. gr. laganna orðast svo: 

Skylt er að lögskrá alla skipverja sem ráðnir eru til starfa á skipum sem skráð eru hér 
á landi og eru 20 brúttótonn eða stærri, þar með talið skipstjóra. Heimilt er með reglugerð 
að veita undanþágur frá ákvæðum þessara laga um að lögskrá áhafnir hafnsögubáta, 
dráttarbáta, björgunarskipa og farþegaskipa til skoðunarferða. Jafnframt er heimilt að upp- 
fylltum skilyrðum, sem nánar skulu skilgreind í reglugerð, að ákveða fyrirkomulag lög- 
skráningar skv. 4. og 5. gr. á annan hátt vegna tiltekinna flokka skipa. 

Il. KAFLI 
Breyting á siglingalögum, nr. 34/1985, með síðari breytingum. 

2. or gr. 
2 

Í stað upphafsmálsliðar 2. mgr. 172. gr. laganna koma þrír nýir málsliðir, svohljóðandi: 

Skylt er útgerðarmanni að kaupa tryggingu fyrir dánarbótum og slysabótum er á hann 

kunna að falla skv. 1. mgr. Sé útgerðarmaður jafnframt í áhöfn skips er honum skylt að 

tryggja sig með sama hætti. Tryggingin skal vera sem hér segir. 

III. KAFLI 
Breyting á lögum um eftirlit með skipum, nr. 35/1993, með síðari breytingum. 

3. gr. 

Við 1. mgr. 15. gr. laganna bætist nýr málsliður, svohljóðandi: Eigi skal þó haffæris- 

skírteini gefið út fyrir skip sem er minna en 20 brúttótonn nema fyrir liggi yfirlýsing 
tryggingafélags um áhafnartryggingu skv. 2. mgr. 172. gr. siglingalaga, nr. 34/1985. 

d. gr. 

Lög þessi taka þegar gildi. 

Gjört á Bessastöðum, 26. maí 2001. 

Ólafur Ragnar Grímsson. 

(L.S) 
Sturla Böðvarsson. 

LOG 

um breyting á lögum nr. 29/1993, 
um vörugjald af ökutækjum, eldsneyti o.fl., 

með síðari breytingum. 

FORSETI ÍSLANDS 
gjörir kunnugt: Alþingi hefur fallist á lög þessi og ég staðfest þau með samþykki mínu: 

1. gr. 

Við 2. mgr. 5. gr. laganna bætast tveir nýir töluliðir, 6. og 7. tölul., svohljóðandi: 
6. Vörugjald af bifreiðum til ökukennslu skal lagt á samkvæmt eftirfarandi töflu miðað 

við sprengirými aflvélar, mælt í rúmsentímetrum: 

Flokkur Sprengirými aflvélar | Gjald í % 
RN 0-2.000 | 10 
RA 0 Yfir 2000 13 

Skilyrði fyrir því að bifreið til ökukennslu beri vörugjald samkvæmt þessum tölulið eru 
að kaupandi hennar hafi hlotið löggildingu sem ökukennari og hafi akstur hennar að 

aðalatvinnu. 

Ökuskólar geta jafnframt notið lækkunar samkvæmt þessum tölulið. Skilyrði þess 
eru að ökuskóli hagi skráningu á akstri bifreiðar sem nýtur lægra vörugjalds þannig að 

á hverjum tíma sé unnt að gera grein fyrir akstri bifreiðarinnar í þágu ökukennslu. 

Tollstjóri getur án fyrirvara óskað eftir gögnum þar um. Sé bifreið notuð til annars er 
tollstjóra heimilt að innheimta fullt vörugjald skv. 3. gr. laganna með 50% álagi. Við 

mat á því hvort bifreið hafi einungis verið notuð til ökukennslu skal miðað við að unnt 

sé að gera grein fyrir a.m.k. 80% af akstri hennar í þágu ökukennslu með framvísun 
þar til gerðrar akstursbókar eða öðrum hætti sem tollstjóri metur fullnægjandi. 

Ráðherra getur í reglugerð sett nánari reglur um þær bifreiðar sem njóta undanþágu 
samkvæmt þessum tölulið. 

Brot á þeim skilyrðum sem sett eru í þessum tölulið varðar því að hinn brotlegi, 

hvort sem er einstaklingur eða lögaðili, missir rétt til lækkunar í þrjú ár frá síðasta 

broti. 
1. Vörugjald af bifreiðum sem notaðar eru til ökukennslu og leigubifreiðaaksturs skal lagt 

á samkvæmt eftirfarandi töflu miðað við sprengirými aflvélar, mælt í rúmsentímetrum:


